
Annotatsiya. Galen preparatlari xom ashyodan, uni suv, spirt, efir yoki spirt bilan suv, efir 

bilan spirt aralashmalari vositasida ekstraksiya qilib olinadi. Bugungi kundagi galen novogalen 

preparatlarini oʻrganish, tayyor dori shakllarini oʻrganish, galen preparatlarini ishlab chiqarish 

va antibiotiklarni ishlab chiqarishni oʻrganish. 

Kalit soʻzlar: Galen preparatlari, novogalen preparatlari, ekstraktlar, nastoykalar, 

xushboʻy suv va spirtlar, sharbatlar, eritmalar, sovunli spirtlar, sovunkrezolli preparatlar, suv, 

spirt, antibiotik, dori, ballas modda, antibiotik ishlab chiqarishdagi gigiyenik qoidalari. 

HYGIENIC REQUIREMENTS FOR PREPARATION OF PREPARATIONS GALEN, 

NOVAGALEN 

Abstract. Galenic preparations are obtained from raw materials by extracting them with 

water, alcohol, ether or mixtures of water with alcohol, ether and alcohol. The study of modern 

galenic novogalenic preparations, the study of finished dosage forms, the production of herbal 

preparations and the study of the production of antibiotics. 

Keywords: Hygienic rules for the production of herbal preparations, new galenic 

preparations, extracts, tinctures, aromatic waters and alcohols, juices, solutions, soap alcohols, 

soap-cresol preparations, water, alcohol, antibiotics, medicines, ballast substances, antibiotics. 

ГИГИЕНИЧЕСКИЕ ТРЕБОВАНИЯ ПРИ ПРИГОТОВЛЕНИИ ПРЕПАРАТОВ 

ГАЛЕН, НОВАГАЛЕН 

Аннотация. Препараты галена получают из сырья путем экстракции его водой, 

спиртом, эфиром или смесями воды со спиртом, эфиром и спиртом. Изучение современных 

галеновых новогаленовых препаратов, изучение готовых лекарственных форм, 

производство галеновых препаратов и изучение производства антибиотиков. 

Ключевые слова: Гигиенические правила при производстве галеновых препаратов, 

новогаленовых препаратов, экстрактов, настоек, ароматических вод и спиртов, соков, 

растворов, мыльных спиртов, мыльно-крезоловых препаратов, воды, спирта, 

антибиотиков, лекарств, балластных веществ, антибиотиков. 

 

Galen Klavdiy yoki Claudius Galenus oʻzdavrida qadimgi rim vrachi va tabiatshunosi 

boʻlgan. Tibbiyot va falsafaga oid koʻplab asarlar yozib qoldirgan. “Inson tanasining qismlari 

haqida”gi mumtoz asarida birinchi marta bir butun organizmni anatomikfiziologik jihatdan 

tasvirlab bergan. Galen shifobaxsh dorilar (qarang Galeneparatlari) deb ataluvchi dori-

darmonlarni hayvon va oʻsimlik xom ashyolaridan tayyorlagan.  

Tabobat tarixida qon aylanish toʻgʻrisidagi dastlabki gʻoyalarni yozib qoldirgan.  Galen 

antik tibbiyot haqidagi tasavvurlarni yagona taʼlimot tarzida umumlashtirib, XV—XVI-asrlarga 

qadar tabiatshunoslikning rivojlanishiga katta hissasini qoʻshgan. Oʻzining nomi bilan 

ataluvchi sillogizmning toʻrtinchi figurasi hamda toʻrt mizoj haqidagi taʼlimoti mashhur. Uning 

“Falsafa tarixya” asari olim vafotidan keyin taxminan 500-yilda tuzilgan boʻlib, u tibbiyot 

talabalari uchun darslik hisoblangan. Hozirda talabalar ushbu asarlardan keng foydalanib 

kelishmoqda.  

Galen preparatlari – o‘simliklar(ildizi, bargi, guli, poʻstlogʻi), minerallar va hayvonlar 

xom ashyosini qayta ishlab olinadigan dorilar. Rim vrachi Klavdiy Galen  nomi bilan yuritiladi.  

Faqat Galen davrida emas, balki hozir ham turli farmatsevtik usullar bilan tayyorlangan 

har xil dorilar galen preparatlari deb ataladi. Koʻpchilik Galen preparatlari xom ashyodan, uni suv, 

spirt, efir yoki spirt bilan suv, efir bilan spirt aralashmalari vositasida ekstraksiya qilib olinadi.  

Boshqalari esa, odatda, biror dorivor moddaning suv, spirt yoki yogʻdagi eritmasidan 

iboratdir. Galen preparatlarining asosiy guruhlari: ekstraktlar, nastoykalar, xushboʻy suv va 

spirtlar, sharbatlar, eritmalar, sovunli spirtlar, sovunkrezolli preparatlar va hokazo. Zamonaviy 

shifobaxsh preparatlari (pepsin, tireoidin, aloy, qora smorodina ekstraktlari, allilsat va b.) galen 

preparatlari sirasiga kiradi. 

Galen, novogalen preparatlaridan oʻsimlik xom ashyosi – asosan, oʻsimlik, dengiz 

suvoʻtlari, zamburugʻlar, lishayniklarning ishlov berilmagan, odatda quritilgan shakldagi, ammo 

baʻzida sarxil shakldagi butun, ajratilgan va kesilgan boʻlaklaridir.       Oʻsimlik xom ashyosidan 

olinadigan oraliq mahsulot – oʻsimlik xom ashyosiga ishlov berish yoʻli bilan, ekstraktsiyalash, 

haydash, siqish, fraktsiyalarga ajratish, tozalash, konsentratsiyalash yoki fementatsiyalash yoʻli 

bilan olingan mahsulot hisoblanadi. Oraliq mahsulotlarga maydalangan yoki kukunga 

aylantirilgan oʻsimlik xom ashyosi, nastoykalar, ekstratlar, efir moylari va ishlov berish jarayonida 

ajralib chiqqan moddalar kiradi. Oʻsimliklarning maxsus ishlov berilmagan ayrim ekssudatlari 

(ajratmalari) ham oʻsimlik xom ashyosiga kiradi. Oʻsimliklar, ekstraktlar, tindirmalar va boshqa 

mahsulotni saqlash uchun namlik, harorat va yoritilganlik boʻyicha alohida sharoitlar talab etilishi 

mumkin, bunday sharoitlarni taʻminlash va nazorat qilish zarur. 

Texnologik jarayonda foydalanilayotgan uskunalar, filtrlovchi materiallar, mahsulotga 

taʻsir qilishi mumkin boʻlgan moddalarning ajralishi va absorbtsiyalanishiga yoʻl qoʻymaslik 

uchun, ekstraktlar eritmalariga mos tushishi zarur. Namunalarni yigʻishda, vaznini oʻlchashda, 

aralashtirishda chang hosil boʻlishi bilan kechadigan oʻsimlik xom ashyosi va oraliq mahsulotlar 

bilan olib boriladigan boshqa texnologik opertasiyalarda tozalikni saqlashga, shuningdek qarama-

qarshi ifloslanishni oldini olishga qaratilgan alohida choralar koʻrilishi lozim (changni yoʻqotish, 

maxsus xonalar ajratish va h.k.).  Ingalyatsiyalar uchun aerozollarni tozalovchi klapanlar bilan 

ta’minlangan va bosim ostida boʻlgan ballonlarga toʻldirib ishlab chiqarish o‘ziga xom 

xususiyatlarga ega boʻlib, ularga alohida talablar qoʻyiladi. Ishlab chiqarish sharotlari mahsulotni 

mikroorganizmlar va zarrachalar bilan ifloslanishidan toʻliq himoya qilishi lozim. Klapanlar 

detallari sifati alohida ahamiyatga ega, suspenziyalarda esa ularning bir jinsliligi muhimdir. 

 Sifatni nazorat qilishni amalga oshirayotgan xodimlar yetkazib berilayotgan oʻsimlik xom 

ashyosi aslliligini va aralashmalarning yoʻqligini, zamburugʻlar koloniyalarining oʻsishini va 

parazitlar bilan ifloslanishning yoʻqligini tekshirish maqsadida sinovlarni olib borish uchun 

maxsus tayyorgarlikka hamda oʻsimlik xom ashyosi, oraliq mahsulotlar va oʻsimlik xom 

ashyosidan olingan dori vositalari bilan ishlash tajribasiga ega boʻlish darkor. 

Odatda, ishlab chiqarish va toʻldirishning ikkita usulidan foydalaniladi:  

1) ikki pogʻonali usul (bosim ostida toʻldirish). Aktiv ingredient qaynash harorati yuqori 

nuqtaga ega propellentga kiritiladi, oʻrama aktiv ingredient dozasi bilan toʻldiriladi, unga klapan 

va past qaynash nuqtasiga ega propellent kiydiriladi va klapan teshigi orqali kiritiladi. Aktiv 

ingredient xarorati bugʻlanish hisobiga yoʻqotishlarni oldini olish maqsadida past ushlab turiladi.  

2) bir pogʻonali usul (sovuq toʻldirish). Aktiv imgredient propellentlar aralashmasiga 

yuqori bosim ostida yoki past haroratda yuboriladi. Keyin oʻrama toʻldiriladi. Aerozollar uchun 

tozalovchi klapanlar farmatsevtika sanoatida qoʻllaniladigan aksariyat qurilmalarga nisbatan 

ancha murakkabdir. Ulardagi texnik sharoitlar, namunalarni tanlab olish metodikalari hamda 

dozalovchi klapanlarni nazorat qilish bunday mahsulot sifatiga qoʻyiladigan talablarga muvofiq 

boʻlishi kerak. 

Ishlab chiqarish va toʻldirish imkoni boricha yopiq tizimlarda oʻtkazilishi tavsiya etiladi.  

Mahsulot yoki uning toza qismlari ochiq holatda saqlanadigan joylarda xonalar kamida D 

zonasiga mos kelishi kerak. Unga havo filtrlar orqali berilishi, xonaga kirish esa shlyuzlar orqali 

taʻminlanishi lozim.  

